
[bookmark: _GoBack][bookmark: Listadesplegable5]Navarra Suma Talde parlamentarioari atxikitako foru parlamentari Miguel Bujanda Cirauqui jaunak  idatziz erantzuteko galdera bat egin du (10-19-PES-00101). Hona hemen Landa Garapeneko eta Ingurumeneko kontseilariaren erantzuna:
Nafarroako Ubidearen 1. fasea handitzeko proiektutik zergatik desagertu da Mendabiako ureztaketa-eremu osagarria?
Ez dago Nafarroako ubidearen 1. fasearen zabalpeneko eremu ureztagarriaren proiekturik; proiektuak zabalpen horren sektore edo eremu bakoitzerako egiten dira. 1. fasearen zabalpeneko eremu ureztagarrian —Gobernuaren 2013ko irailaren 25eko Erabakiaren bidez onetsi zen— ez da azalerarik ageri Mendabiako udal barrutian.
Nafarroako Gobernuaren 2019ko martxoaren 27ko Erabakiaren bidez (2019ko maiatzaren 20ko 96. NAOn argitaratu zen),“Nafarroako Ubidearen eta haren eremu ureztagarriaren 1. fasea handitzeko Udalez gaindiko Proiektu Sektoriala” aldatzeko espedientea onetsi zen. Proiektu hori eremu osagarriei buruzkoa da, eta Landa Garapeneko, Nekazaritzako eta Abeltzaintzako Zuzendaritza Nagusiak sustatu zuen. Proiektuan jasota dago Mendabiako udal barrutian 487 Ha-ko azalera bat ureztalur bihurtzea.
Txostenen III.8 atalean honako hau ezartzen da Mendabiako eremu osagarrirako:
“2018ko apirilaren 9ko txostenean, Ebroko Konfederazio Hidrografikoak honako hau adierazi zuen:
B.–Ur eskari berriei dagokienez, jakinarazi zuen aldaketan sartutako jarduketak, Allo eta Mendabiako mugarteetan kokatutakoak izan ezik, babestuta daudela funtsezko ezaugarriak aldatzeko 2015eko urriaren 29ko ebazpenean ezarritako jabari erreserban, alegia, Irati ibaiko urteko 117,011 hm³-ko erreserban, Itoizko urtegian, Nafarroako Ubidearen eremu ureztagarriko gainerako eremuen alde. Hala ere, adierazi zuten kontzesioaren titularrak, Nafarroako Ubideko ureztatzaileen elkarteak, ezaugarriak aldatzeko eskaera bete behar duela, eta dokumentazioa erantsi, azalera ureztagarri berria eta ureztaketa hori ahalbidetzen duten azpiegiturak deskribatzeko, bereziki jabari publiko hidraulikoaren gaineko ukipenari dagokionez. Eskaera horretan, Allo eta Mendabia barnean hartzeko eskatu beharko da."
Eta Erabakiaren 2. puntuak honako hau ezartzen du:
"2. Alloko eta Mendabiako mugarteetan kokatutako jarduketak kanpoan geratzen dira, Ebroko Konfederazio Hidrografikoaren 2018ko apirilaren 9ko txostenarekin bat etorriz. Hala badagokio, berriz ere tramitatu beharko dira kontzesioaren titularrak lortzen duenean jarduketa horiek Nafarroako Ubidearen eremu ureztagarriaren alde ezarritako jabari erreserban sartzea.
Zertan dira lehen fasea handitzearen lurzati-berrantolamenduak? Zenbat daude bukatu gabe? Zenbat eta zergatik daude geldirik? Zergatik da salbuespena Sesmakoa, zeina departamentuak izapidetzeke dauzkan gainontzeko lurzati-berrantolamenduak baino lehenago bukatu baita?
Honako taula honetan eskatutako informazioa erantsi da, Nafarroako Ubidearen 1. fasearen zabalpeneko ureztatu daitekeen eremuko lurzatien kontzentrazio-eremuen egoerarekin.

EGA 3 Sektoreko (Sesma) ingurumen-izapidetzea
Sektore honen berezitasuna dela eta, gazitasun eta igeltsuen presentziagatiko muga edafikoekin, eta zati handi batean Sesmako gatzunera isurtzen duen arroaren barruan dauden laboreekin, 2015etik aurrera hainbat aukera aurkeztu ziren, harik eta, azkenean, Plangintza Estrategikoaren Atalaren txostenak eman ondoren, abelbideen afekzioei dagokienez, eta Erdialdeko eta Erriberako Eskualdeko Kudeaketa Atalaren txostenak eman ondoren, estepako hegazti-faunari, funtzionamenduari, maila hidrikoei eta Salobreko hezegunearen uraren kalitateari dagokienez, 2018ko martxoaren 23an, Ingurumenaren eta Paisaiaren Inpaktuaren Atalak txosten bat egin zuen, eta eskatu zuen Ingurumen Inpaktuaren Azterlanean inguruko ureztaketen eragin metagarriei azterlana jasotzeko.
Ingurumen-inpaktuaren azterlana 2018ko maiatzaren 7an argitaratu zen NAOn, eta jendaurrean jarri zen.
2018ko abenduaren 17an, ingurumen-eraginei buruzko txostenaren proposamena idatzi zen, sustatzaileari entzuteko.
Hainbat bilera, iradokizun eta bateratze-lan egin ondoren, Lurralde eta Paisaia Zerbitzuak ingurumen-eraginen behin betiko txostena egin zuen 2019ko abuztuaren 28an.
Ega 6 (Andosilla) eta Ega 7b (San Adrián) sektoreetako ingurumen-izapidetzea
Bai Ega 6 eta bai Ega 7b-n, estepako faunari buruzko datuak eguneratzeko azterlan bat eskatu da, bai eta beste azterlan bat ere, estepako fauna horri eragin diezaioketen beste proiektu batzuk (ureztatze berriak, haize-sorgailuak, etab.) gauzatzeak izan ditzakeen eragin metagarriak ebaluatzeko. Horrez gain, paisaia-azterlan bat ere egin da, dibertsitatea handitzeari begira.
2017ko urtarrilaren 23an, Ega 7b-ren ingurumen-inpaktuaren azterlana argitaratu zen, eta jendaurrean jarri zen.
2017ko ekainaren 20an, entzunaldi-izapiderako ingurumen-eraginei buruzko txostenaren proposamena idatzi zen, eta 2017ko urriaren 4an, Lurralde eta Paisaia Zerbitzuak ingurumen-eraginei buruzko txostena egin zuen.
2019ko urriaren 10ean, Ega 6ko ingurumen-inpaktuaren azterlana argitaratu zen, eta jendaurrean jarri zen. Ingurumen-eraginen txostenaren zain gaude.
Iruñean, 2019ko azaroaren 4an
Landa Garapeneko eta Ingurumeneko kontseilaria: Itziar Gómez López

ACUERDO 

(pcap)

ACUERDO 

(real)

CAUSA RETRASO

XXIII. (trad Larr-Berb)

15-dic-14 25-mar-15 Inicial Negativa de los regantes a integrarse en Canal de Navarra

XXIV (transf Larr Mendig)

15-jul-14 14-ago-14 Obras ejecutadas

XXV (Baigorri)

28-feb-15 04-mar-15 Obras ejecutadas

ARGA 1 A (Linte)

15-jul-14 15-oct-14 Obras ejecutadas

ARGA 2 (Miranda)

15-jul-15 26-may-15 Obras ejecutadas

ARGA 3 (Falces)

05-dic-11 05-dic-11 Obras ejecutadas

ARGA 4 (Peralta)

15-jul-16 31-mar-17 Inicial Negativa de los regantes a integrarse en Canal de Navarra

ARGA 5 (Funes)

15-jul-15 15-jun-15 Obras ejecutadas

EGA 2 (Lerín)

15-jul-15 Negativa de los regantes a integrarse en Canal de Navarra

EGA 3 (Sesma)

15-dic-15 04-jul-19 Retraso en Aprobaciones Ambientales

EGA 4 (Cárcar)

15-jul-16 22-dic-17 Reducción de área regable tras negativa de los regantes a integrarse en Canal de Navarra

EGA 6 (Andosilla T)

15-dic-16 jul-20 Retraso en Aprobaciones Ambientales

EGA 7 B (S. Adrián T) 15-dic-16 13-jun-17 Retraso en Aprobaciones Ambientales

real ejecutada

prevista


